
O día 25 de novembro conmemoramos o Día Internacional para a Elimina-
ción da Violencia de Xénero. Son xa moitos os anos nos que dende as insti-
tucións públicas se conmemora ese día; así, cada 25 de novembro sucédense 
os actos, as xornadas e as campañas, todo isto co fin de rexeitar publicamente 
unha lacra execrable que nos avergoña como sociedade; son xa moitos os 
anos, pero, lamentablemente, a violencia machista segue presente nas nosas 
vidas e no noso contorno; ás veces son, en aparencia, pequenas cousas, as 
chamadas microviolencias que máis tarde ou máis cedo poden estoupar en 
episodios graves de violencia.

Na busca de solucións preventivas e co obxectivo de atallar este problema, a 
Secretaría Xeral da Igualdade pon en marcha cada ano accións encamiñadas a 
facer reflexionar os mozos e as mozas sobre a existencia de violencia nos seus 
modos de relacionarse, pois a xente nova ten tamén unha responsabilidade 
importante na contribución dun futuro mellor para todas e todos.

Por iso, dende a Xunta de Galicia amosamos gra satisfacción en poder apoiar 
un traballo como este: O libro do mal amor, impulsado dende o IES Laxeiro 
de Lalín, por profesorado enormemente implicado na prevención e loita con-
tra a violencia machista.

Finalmente, non podemos deixar de mencionar e admirar a participación des-
interesada e xenerosa de escritores e escritoras, ilustradores e ilustradoras, 
quen cos seus haikus e ilustracións contribúen de xeito persoal a esta publi-
cación e, por suposto, as alumnas e os alumnos do IES Laxeiro de Lalín, que 
consideraron importante contribuír coa súa participación a unha loita xusta 
a prol dos dereitos humanos, dos dereitos das mulleres a vivir sen violencia, 
unha loita a prol da xustiza social e da igualdade de mulleres e homes, a unha 
loita, en definitiva, contra o Mal Amor. A todas e a todos, moitas grazas.

SuSana López abeLLa
Secretaria xeral da Igualdade

PASIÑO A PASIÑO

Foi nun obradoiro de poesía cando Raúl Vacas nos falou da posibilidade de 
realizar co alumnado Haikus contra a violencia de xénero (haiku, poema breve 
que é capaz de plasmar a traxedia -neste caso- dun xeito profundo e sinxelo), 
reuníndoos nun chamado “Libro do Mal Amor”. A proposta foi directamente 
a un caderno nomeado “Proxectos para un novo centro”, pois daquela souben 
do meu traslado, estreando os meus apuntamentos. 

Nunha das primeiras reunións de Departamento expuxen a actividade co pro-
pósito de que todo o alumnado participase. Grazas á cooperación de todos os 
membros, a idea deixou de selo materializándose e converténdose en traballo 
de aula.

Logo, un paso máis. O Departamento de Plástica apoiou asemade a iniciativa 
de que o seu alumnado ilustrase as producións presentadas anteriormente en 
forma poética. E aí comezou a tomar forma un labor colaborativo fermoso: a 
reflexión sobre violencia e machismo facíase arte escrita e pictórica.

Postos a dar pasos, un xigantesco. E se...? Si, atrevémonos. Carlos Negro, 
poeta amigo, accedeu gustoso a colaborar. Chus Pato, poeta compañeira, o 
mesmo. Logo, a bóla de neve comezou a rodar, e escritores e escritoras man-
daron a súa pinga de auga deste océano que estabamos a crear, un mar de 
versos respirando conxuntamente para que aboiase a loita social.

Esta contribución poética merecía Arte. E tivérona, xaora. Mar García e Arán-
zazu Diñeiro colleron os pinceis para expresar en cor o poema que escritores 
e escritoras mandaban en palabra. 

Pero a vida esixe seguir avanzando. Todo isto estaba nos blogues, en cartaces, 
nas redes sociais. Restaba un e definitivo paso: a publicación en forma de 
libro. Foi entón cando Mar e mais eu nos presentamos ante a secretaria xeral 
da Igualdade propondo algo que semellaba afastado. 

E gustou.

Tanto, que aquí está, nas vosas mans.

Aínda non rematou a andaina. Novas mans abrirán este libro para recapaci-
taren. Novas olladas neste peirao necesario para que a nosa pugna se volva 
viral. Necesitamos reflexionar e cuestionarnos unha sociedade patriarcal que 
asasina mulleres só polo feito de selo. 

Porque desde hai anos temos conciencia de que existe un andazo social que 
debemos combater por todos os medios, e máis dende o noso ámbito, o educa-
tivo. Porque o noso alumnado está nunha franxa de idade crucial para ver con 
miradas espertas onde radica o perigo. A violencia de xénero non son só gol-
pes e asasinatos, é unha forma de control sutil e corrosiva que vai devastando 
pouco a pouco, que vai minando a autoestima dunha moza que logo será mu-
ller mutilada e destruída.  Pretendemos abrir os ollos a mozos e mozas ante 
unha sociedade que inculca determinados roles sociais a base de estereotipos 
equivocados que rematan en patróns de conduta violentos e aniquiladores, 
por un lado, e en vítimas polo outro. 

Moito camiño temos por diante aínda: vivindo en constante cambio, as men-
saxes de amor romántico seguen retrotraéndonos a un pasado de subordina-
ción intrínseca das mulleres. Son os comportamentos de posesión, non res-
pecto, violencia e engano os que fan dano en nome do MAL AMOR, pero non 
do Amor. Seremos quen de construír novas formas de amar que non danen, 
amores que non aten con cadeados e que non se transformen en centros de 
vida?

Gracia Santorum
Profesora de Lingua e Literatura Galega do IES Laxeiro

Actividade Didáctica





Alumnado





MARÍA JÁCOME IGLESIAS

penso en violencia
penso en miles de mortes

penso en mulleres.
LUCÍA NOVOA FROIZ

Quero ser libre
Quero ser un paxaro
Quero voar
MONSERRAT VÁZQUEZ FRAIZ

ANA GONZÁLEZ FERNÁNDEZ14



MANUEL A. AMOR HERNÁNDEZ

El e ela sós
No medio da penumbra

Castigo morto
MIGUEL LAMAZARES FERNÁNDEZ

Días escuros
Homes maltratadores
En noites claras
ANDREA CARBALLUDE BELEDA

SANTIAGO RODRÍGUEZ BALDONEDO - JENNY RODRÍGUEZ GARCÍA16



Un home e mais 
Unha muller non son 

moi diferentes
ÍKER GONZÁLEZ RODRÍGUEZ

IDOYA LÓPEZ SA 17



Ilusións rotas
por un maltratador
Corazón pobre
ELENA IGLESIAS MEDELA

LUCÍA LEIVA DIÉGUEZ18



Ollos chorosos
Eles son o teu cárcere

Corazón roto
ENMANUEL MOSQUERA FOCIÑOS

ENMANUEL MOSQUERA FOCIÑOS 19



Brilla o sol
Pero non o amor
Na habitación
DANIEL SOUTO FROJÁN

ALBA GARCÍA OTERO - ADRIÁN MATO RODRÍGUEZ - DAVID AGRA REBOLO20



Amor en guerra
muller desesperada

a man alzada
IVÁN MOREIRA BARREIRO

LAURA GARCÍA MOLDES 21



Non a maltrates
Díxome a margarida
Véndose calva
CARLA GONZÁLEZ SILVA

VALERIA FERNÁNDEZ BLANCO22



Ollos morados
e bágoas que caen

Berros no ar 
SOLEDAD OTERO GÓMEZ

NOELIA GARCÍA BERMÚDEZ 23



Bágoas delas
Non as queremos, non
Amor é aprecio
LAURA NOVOA FROIZ

JENNIFER FERNÁNDEZ RODRÍGUEZ - PILAR GONZÁLEZ GUIMARAES
SERGIO SAAVEDRA PENIDO - CARLOS OTERO GONZÁLEZ

bágoas caen
cal fráxil bolboreta

veas marcadas
ANA GARCÍA LOIS

HELENA SANTALLA FERNÁNDEZ 25



Non che son títere
con quen poder xogar
nin maltratar
CRISTINA COSTELA SEARA 

NURIA DOBARRO SÁNCHEZ26



A noite chega
entre os puños brancos

aterradora.
ADRIÁN MARÍN PRIETO

TOMÁS VIANA FERNÁNDEZ 27



Volviches dar
Corazón xa partido
Dis amor... NON!
JORGE GARCÍA GARCÍA 

FRANCISCO JAVIER RIVAS SANTOMÉ28



Medo nos ollos
Bágoas nas meixelas

Golpes, desprezo
DIEGO PEREIRO GONZÁLEZ 

ZAIRA GONZÁLEZ SÁNCHEZ 
EVA MARÍA GONZÁLEZ TREVÍN

AVELINO SOUTO ROZADOS 29



Medo ós días
O seu chegar doía
Ninguén o vía.
LAURA CARELLI CORTIZO 

BRUNO CÉSAR ALVES 30



Amores falsos
Promesas incumpridas

Machismo cero!
ALBA RODRÍGUEZ ROIS 

ANDREA VÁZQUEZ ÁLVAREZ 31



Unha flor chora
e unha rosa tamén
Bágoas ten
ADRIÁN DOVAL ESTÉVEZ 

JORGE GONZÁLEZ MÉNDEZ32



Choros e berros
Entre catro paredes

Amor mortal
DAVID DE LA TORRE FERNÁNDEZ 

NEREA ÁLVAREZ GONZÁLEZ 33



Berros, bágoas
perdidas, cada noite
e cada día
LAURA CASTRO PINZÓN

LAURA GARCÍA MOLDES - IRIA VARELA VARELA34



Tantas historias
Non hai finais felices

A onde levan?
ADRIANA CANGADO COSTA 

LUÍS ALBERTO VÁZQUEZ PUMEDA 35



Sempre te quixo.
déixaslle marcas negras,
pides perdón.
ANABEL RAMOS BENDOIRO

SARA DAPARTE BARROS36



Síntome escrava
En mans dos beizos teus

Síntome obxecto 
ANA SANTALLA GARRIDO 

JULIA CACHEDA COUTO - ANABEL RAMOS BENDOIRO 37



Non chores dona,
Viviches un inferno
Xa voas libre!
FRANCISCO JAVIER RIVAS SANTOMÉ

UXÍO SILVA ÁLVAREZ38



Gozar da vida
Violencia de xénero

Quedar sen ela
DIEGO AGRA BARREIRO 

SERGIO QUINTEIRO VARELA 39



Por ser muller
Non inferior te sintas
Alza a túa voz!
ALBA GARCÍA GONZÁLEZ 

ANDREA CARBALLUDE BELEDA40



Cada golpe é
Unha bágoa de sangue

e mil feridas
LAURA SOENGAS COEGO

DAVID MOLANES MARTÍNEZ 41



Maltratada é
co seu corazón roto
ninguén a ve
DAVID DÍAZ CARBALLAL

MARTA OJEA GUTIÉRREZ42



Folla que cae
árbore triste que chora

Corazón que arde
DAVID TABOADA DOVAL 

NOELIA BLANCO PÁJARO (3) 43



Non caerei,
nunca, nun mar de bágoas
Valor xa teño
ÁNXELA BARRIO VARELA

ALEJANDRO FERNÁNDEZ LIÑARES44



Tragar saliva
Puñadas perdoar

Dime qué fixen
MARÍA VIANA ROZAS 

ADRIÁN MATANZAS BARROS 45



Dis sentir amor
Se danas ou maltratas
Amor non tes, non!
BRAIS LALÍN SILVA 

ROBERTO AGRA BUJÁN - NEREA FERNÁNDEZ RODRÍGUEZ46



Golpes, insultos,
humillacións e dores

Isto é amor?
JUAN MANUEL PÉREZ PEDROUZO 

DANIEL LAMAS VILLANUEVA 47



Corazón roto
por un maltratador
sen corazón
DAVID BESTEIRO PEREIRO

DANIEL GAVIEIRO SUCO - YAHYA ZERGUIT - AGUSTÍN GONZÁLEZ CELA48



Quero espertar
Do soño que me mata

Volver á vida
LARA VERDE IGLESIAS 

MIGUEL DA CUNHA PEDREIRA 49



Caen as bágoas
porque levantou a man
Morreu o amor
MARÍA JÁCOME IGLESIAS 

NURIA CERDEIRA REY - CARLOTA MUÑOZ RIELO50



Deixouna rota
E nunca, nunca máis

volveu amar
NOELIA BLANCO PÁJARO 

ALBA RODRÍGUEZ ROIS 51



Xa non hai dor
Son forte e non o ves
Derroteite xa
FÉLIX ESTÉVEZ MONTEAGUDO

DAVID MÉIJOME SEIJAS - JAVIER IGLESIAS AZURMENDI52



Non sufras máis,
Non mires para atrás,

Non morrerás.
MARCOS SAMPAYO PARDO

JOSÉ MANUEL FARIÑA MOLARES 53



Falar non pode,
pedir axuda menos.
El non a deixa.
MARÍA IGLESIAS IGLESIAS

MÓNICA ALBA IGLESIAS54



Túa violencia
A miña noite en pena

Falso perdón
LAURA GARCÍA MOLDES 

ALBERTE PAYO LARA 55



Querer voar libre
mais ter que ir a pé
levándote el
FRANCISCO RODRÍGUEZ FERNÁNDEZ 

SARA CARAMÉS FERNÁNDEZ56



A neve branca
O meu corazón negro

Cando me berras
NEREA RAMOS IGLESIAS 

MARCOS SAMPAYO PARDO 57



Bágoas saltan
no corazón dorido
Anegan mares
MARÍA RODRÍGUEZ GONZÁLEZ 

BEGOÑA BUJÁN GARCÍA58



Discusións, berros,
os pratos estragados.

Ela só chora.
REBECA FERNÁNDEZ PICHEL

LAURA GARCÍA MOLDES 59



Mantente forte
Segue cara adiante
Loita por ti
MARTA OJEA GUTIÉRREZ

SERGIO CARAMÉS OTERO60



Son marioneta
en mans violentas que

teñen poder
NOELIA RIVADULLA MÉNDEZ 

SHEILA IGLESIAS CRESPO 61



Indesexable
Es ti a miña morte
Maltratador
NEREA ÁLVAREZ GONZÁLEZ 

SHEILA IGLESIAS CRESPO62



Querer e odiar
son un seguro exemplo

dun mal amor
TELMO GARCÍA CASTRO

NOA PRESAS GONZÁLEZ 63



Vinte e catro horas
Mil bágoas derramadas
Por violacións
ZAIRA MÍGUEZ LÓPEZ 

VERÓNICA VÁZQUEZ PUMEDA64



Portas pechadas
Sempre medo no corpo

Xustiza xa!!!
SARA DAPARTE BARROS 

KATIA PEREIRA GONZÁLEZ - ALBA GÓMEZ BARROS 65



Na escuridade
o teu pranto reflicte
A túa dor
MIGUEL GONZÁLEZ TABOADA 

DIEGO PEREIRO GONZÁLEZ66



Castigar sempre
ningunha compaixón

detrás das reixas.
RUBÉN TABOADA SILVA 

LUCÍA LOUZAO BÉRTOLO 67



Contra a violencia
toda a xente unida
ten que loitar
JACOBO JORGE HERMIDA 

JAVIER CASTRO SOTO68



Sente ao falar
Do home co que casa

Presente medo
NOELIA FERREIRO REBOREDO 

HÉCTOR FERNÁNDEZ PEREIRO 69



Tristes palabras
Esquecidas as notas
Da túa canción
LAURA MARIÑO GARCÍA 

DAVID DAPARTE DEZA70



Seres violentos
As dores agochadas

Só sufrimento
MARÍA JOSÉ PRESAS GIMBUTIS 

RODRIGO VÁZQUEZ CARAMÉS 71



Nervios, soidade
coa mirada sen luz
a liberdade
MARCOS DOVAL ESTÉVEZ

NOELIA FERREIRO REBOREDO72



A maquillaxe 
pode tapar os golpes

mais non a dor
JULIA CACHEDA COUTO 

BRAIS GARCÍA FERNÁNDEZ 73



A muller chora,
ás veces en silencio
sen que a vexan.
LARA RODRÍGUEZ SOTO

ZAIRA GONZÁLEZ SÁNCHEZ74



Cinto ben solto
O camiño sen sinais

Corazón roto
LORENA VÁZQUEZ CODESIDO 

CARLA GONZÁLEZ SILVA - ANTÍA ROZAS ROZAS - JOSÉ LÓPEZ FARIÑA (VERTICAL) 75



“Cando maltrato
deixo de ser persoa”
Debes pensar
RAQUEL GARCÍA RODRÍGUEZ 

IRENE MARIÑO BALDONEDO76



Os grilos cantan
A noite achégase

Os berros chegan
UXÍO SILVA ÁLVAREZ 

ÁNXELA BARRIO VARELA - TELMO GARCÍA CASTRO 77



Faslle gran dano
Berros, negróns, caricias
De ti depende
HUGO DAFONTE SENANDE 

SILVIA BRUGUERA PEREIRO - MARÍA RODRÍGUEZ GONZÁLEZ
BEATRIZ GONZÁLEZ TABOADA78



E sen querelo
pasou de ser a amada

a ser a vítima
VERÓNICA GONZÁLEZ SALAS 

ALBERTO BLANCO IGLESIAS 79



O maltrato é
covardía do home
sen argumentos
NATALIA GONZÁLEZ MOURIÑO 

LUÍS PENALTA MUÍÑOS - NOELIA VÁZQUEZ VAL80



Que sufrimento
A besta dentro mora

e ela atrapada
REBECA LEDO BARREIRO 

MARÍA LÓPEZ PIÑEIRO 81



Medo plasmado
na súa triste mirada.
Está a chegar.
JUAN SIEIRO REBOREDO

LUNA MOUNIATI FERRADÁS - BRAIS ORO GARCÍA82



Muller espello
a dor faina chorar

corpo ferido.
VERÓNICA VÁZQUEZ PUMEDA

GABRIEL LÓPEZ SANTISO 83



Non, o coitelo
Non, a puñada, non
As mans abaixo
MARIO SILVA CANDA 

ÍKER CALVO PÉREZ84



Está tan cega
Coma quen sol non ve

Por culpa del
TATIANA TABOADA SILVA 

NOA VILLAR GALLEGO - AITANA IGLESIAS RODRÍGUEZ - MARIO SILVA CANDA 85



Unha muller 
non é xoguete para
utilizar
SUEVIA JÁCOME BELAY 

CELIA BLANCO AREÁN - FACUNDO PEYRET OVIEDO86



Sangue xeado
Pensando en maltratar

Corazón negro
LUCÍA OTERO GÓMEZ

HUGO DAFONTE SENANDE 87



Non son un xogo
Non podes maltratarme
Como che praza
NOELIA CARREIRA SAAVEDRA 

ADRIANA CANGADO COSTA - DAVID DÍAZ CARBALLAL88



Estamos soas
Entre catro paredes

Ensanguentadas
BELÉN TABOADA BARROS 

VANESA LALÍN POUSA 89





Profesorado





Silencio. Nunca
máis! Berra forte agora.

Non o permitas.
GRACIA SANTORUM

ARÁNZAZU DIÑEIRO 93



Querida, luz
Querida, gris tormenta
Querida, negro
LUÍS JAR

ARÁNZAZU DIÑEIRO94



Vivo no medo,
fero can que mordes

os meus adentros
MANUEL BUSTO

MAR GARCÍA 95



Vin un paxaro
leva fío no pico...
dor de inverno
UXÍO GRANDE

MAR GARCÍA96



Cal toxo seco
vivía sen chorimas

triste soidade
XAVIER GALEGO

ARÁNZAZU DIÑEIRO 97





Colaboracións





fronte aos astros  
esquezo e corazón 

danzar é ceibe
CHUS PATO

MAR GARCÍA



Deixou o vento 
as árbores espidas. 
En min, tristeza.
AGUSTÍN FERNÁNDEZ PAZ

ARÁNZAZU DIÑEIRO102



Eles, xa donos, 
someteron as deusas 

e a nai terra.
XESÚS RÁBADE PAREDE

ARÁNZAZU DIÑEIRO 103



Amarrada a el 
Tremer co gozo triste 
da que se abaixa
XINA VEGA

MAR GARCÍA104



Pinga a pinga 
alto o sangue berra 

o amor fuxiu
ALFREDO FERREIRO

MAR GARCÍA 105



Non teña medo.
Agárdanos un mar
e somos velas.
ANA Mª FERNÁNDEZ

ARÁNZAZU DIÑEIRO106



Ningunha flor 
nun puño medrará. 

Terra, auga, ceo.
MAR BENEGAS

ARÁNZAZU DIÑEIRO 107



man pechada cor 
que se espalla morada
nas miñas asas
MARÍA REIMÓNDEZ

MAR GARCÍA108



fenda de lila
aire berro corazón

que dentro bate
ANTÍA OTERO

MAR GARCÍA 109



Tres labazadas 
remata a discusión 
desta parella
JESÚS GE

ARÁNZAZU DIÑEIRO110



en mar ardemos, 
nun soño en Oia ardemos 

Resga o océano
ORIANA MÉNDEZ

ARÁNZAZU DIÑEIRO 111



Detente e mírame 
Ti non es máis ca min: 
bate a soberbia.
HELENA VILLAR JANEIRO

ARÁNZAZU DIÑEIRO112



Trebón que bate
nos ollos da inocencia,

morte dos soños
CHISCO FERNÁNDEZ NAVAL

ARÁNZAZU DIÑEIRO 113



Ai, falso amante 
non me fales de paces, 
mentres me feres.
JORDI SIERRA I FABRA

MAR GARCÍA114



Busca quen es
lonxe de amarga sombra

e xa non tremas.
ROSA HUERTAS

ARÁNZAZU DIÑEIRO 115



Arde de amor
luz da estrela fugaz,
cinsa agostada
ANTONIO REIGOSA

MAR GARCÍA116



Secan os ríos. 
A morte chega lenta. 

O sangue cala.
MARÍA DO CEBREIRO

MAR GARCÍA 117



Toco cos dedos
a luz nova do día.
Pasos tan lenes.
XABIER DOCAMPO

MAR GARCÍA118



A rosa branca
curva signos vermellos

na desolación.
ANTÓN RIVEIRO COELLO

ARÁNZAZU DIÑEIRO 119



Primavera foi 
prender lume ás inxurias 
que me xeaban.
ROSALÍA FERNÁNDEZ RIAL

MAR GARCÍA120



Verse no espello. 
Pensar en Hiroshima 

despois da bomba.
LEDICIA COSTAS

ARÁNZAZU DIÑEIRO 121



As merendeiras,
bicos do Ceo á Terra.
Botas de caza
XOÁN BABARRO

ARÁNZAZU DIÑEIRO122



Bágoas frías
mollan negras gadoupas.

Berra o silencio.
ANTONIO GARCÍA TEIJEIRO

MAR GARCÍA 123



Todo en calma. 
Ti xa non estás aquí, 
ninguén me dana.
JOAN MANUEL GISBERT

ARÁNZAZU DIÑEIRO124



Non é princesa 
Cántase dona de seu 

Puño detido.
FRANCISCO CASTRO

MAR GARCÍA 125



Sombra anónima
da morte en propiedade
Elas Somos Nós!
MERCEDES QUEIXAS

MAR GARCÍA126



Abre o armario 
escachiza os seus tops 

e minisaias
RAÚL VACAS

MAR GARCÍA 127



Non, non e non.
Cando digo non é non.
Non é talvez: non
ROSA ANEIROS

MAR GARCÍA128



Só querería
Atopar entre a brétema

Sombra da luz
XOSÉ COBAS

XOSÉ COBAS 129



Tiña un sorriso 
Despois un campo morto 
Labios e dentes
LUCÍA ALDAO

MAR GARCÍA130



Vexo negrura 
na liña do horizonte. 

Dor nas feridas.
CONCHA BLANCO

MAR GARCÍA 131



Escura noite
cobre tebrosa o ceo.
É o inferno.
MARÍA CANOSA

Arredar de si
a man que todo xea

voltando á vida
DORES TEMBRÁS

Espeluxada
Unha árbore sen follas
Treme co frío!
XAVIER QUEIPO

Soa contigo
e en perigo ao teu lado.

Final da historia.
JUAN CARLOS MARTÍN RAMOS

As cicatrices 
vomitan sangue morto 
na marca da man.
XOSÉ DANIEL COSTA CURRÁS

Alegría no corpo
independencia sermos

Amoramarte.
MARGA DO VAL

HAI-DOR
Golpes de gorxa 
as palabras que feren: 
morte de Amor.
MIRO VILLAR

ASÍ COMEZA
El dixo puta. 

O vento levantouse. 
Todo cambiou.

YOLANDA CASTAÑO

Meu ollo mourén 
máis ca un caritel 
é o teu cuño de odio
MARÍA XOSÉ QUEIZÁN

Voaron corvos machos
Vai sol

Levantouse un vento de voz
CELSO FERNÁNDEZ SANMARTÍN

MEDIDA NADA POÉTICA
O teu amor mide 
menos de sete sílabas:
tres de maltrato.
CARLOS NEGRO

LIBRO DO MAL AMOR
• Haikus contra a violencia de xénero •

